
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса национальнöй политика министерство йылысь

"Коми Республикаса олöмö пöртысь власьт органъяслöн тэчас йылысь" Коми Республикаса Юралысьлöн 2006 во февраль 17 лунся 25 №-а Индöдö вежсьöмъяс пыртöм йылысь" Коми Республикаса Юралысьлöн 2007 во октябр 12 лунся 84 №-а Индöд да "Коми Республикаса культура да национальнöй политика министерство реорганизуйтöм йылысь" Коми Республикаса Правительстволöн 2007 во октябр 31 лунся 260 №-а шуöм подув вылын Коми Республикаса Правительство шуис:

1. Вынсьöдны Коми Республикаса национальнöй политика министерство йылысь положение содтöдын индöм серти.

2. Вынсьöдны:

Коми Республикаса национальнöй политика министерстволöн аппаратын уджалысьяслысь медыджыд штат лыд – 25 морт (могмöдысь персонал артавтöг);

Коми Республикаса национальнöй политика министерстволысь уджсö могмöдöм вылö служебнöй автотранспорт лимит – öти автомашина.

3. Коми Республикаса национальнöй политика министерстволы лэдзны босьтны министрöс кык вежысьöс, на лыдын министрöс öти медводдза вежысьöс.

4. Тайö шуöмыс вынсялö 2008 вося январ 1 лунсянь.

Коми Республикаса Юралысьöс вежысь                                  В.Торлопов

Сыктывкар

2007 вося декабр 18 лун

299 №

ВЫНСЬÖДÖМА

Коми Республикаса Правительстволöн

2007 во декабр 18 лунся 299 №-а шуöмöн

(содтöд)

Коми Республикаса национальнöй политика министерство йылысь

ПОЛОЖЕНИЕ

І. Панас

1. Коми Республикаса национальнöй политика министерство (водзö – Министерство) лоö национальнöй да межнациональнöй йитöдъясын государственнöй политика збыльмöдысь да тайö юкöнын Коми Республикаса мукöд министерстволысь да олöмö пöртысь власьт мукöд органлысь уджсö веськöдлысь Коми Республикаса олöмö пöртысь власьт органöн.

2. Министерство аслас уджын мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сiдзжö тайö Положение вылö. 

3. Министерство вöчö ассьыс уджсö кыдз ас кежас, сiдз и индöм ногöн федеральнöй олöмö пöртысь власьт органъяскöд, федеральнöй олöмö пöртысь власьт органъяслöн мутас органъяскöд, Коми Республикаса государственнöй власьт органъяскöд, меставывса асвеськöдлан органъяскöд, организацияяскöд да общественнöй öтувъяскöд йитöд кутöмöн.

4. Министерство лоö юридическöй кывкутысьöн, сылöн эм асшöр баланс, Коми Республикалöн государственнöй канпаса да коми да роч нима аслас печать да бланкъяс, индöм образеца мукöд печать, штамп да бланк да законодательствоöн индöм пöрадок серти восьтöм тшöтъяс.

5. Министерство могмöдсьö сьöмöн Коми Республикаса республиканскöй бюджет средствояс тшöт весьтö.

6. Министерстволöн инпас – Сыктывкар.
ІІ. Министерстволöн шöр могъяс

7. Министерстволöн шöр могъясöн лоöны:

1) государственнöй национальнöй политикаын участвуйтöм;

2) национальнöй процессъяслы мониторинг да анализ нуöдöм да индöм ногöн Коми Республикаса государственнöй власьт мукöд органкöд да меставывса асвеськöдлан органъяскöд йитöдын артмöм межнациональнöй мытшöдъяс ладмöдöм кузя удж котыртöм;  

3) республика мутасын олысь Россия Федерацияса этша лыда вужвойтыр петкöдлысьяслысь нэмöвöйся оланін видзöмын, налöн социально-культурнöй сöвмöмын отсöг сетöм;
4) аслас компетенцияын экстремизмлы национальнöй признак серти,  дискриминациялы паныд удж кузя мероприятиеясын участвуйтöм; 
5) Коми Республика сайын олысь коми этническöй группаяслы отсöг сетан государственнöй политика нуöдöмын участвуйтöм;
6) Коми Республикаын олысь этнос петкöдлысьяслысь культура да кыв сöвмöдöм могысь Россия Федерацияын да суйöрсайса странаясын организацияяскöд да öтмунöмъяскöд йитöд кутöм, финн-угоръяслысь öтув удж сöвмöдöм. 
ІІІ. Министерстволöн шöр удж

8. Министерство сылы сетöм могъяс серти вöчö татшöм шöр удж:

1) аслас компетенцияын лöсьöдö Коми Республикаса оланпас да Коми Республикаса мукöд правовöй акт балаяс да индöм ногöн пыртö найöс Коми Республикаса Юралысьлы, Коми Республикаса Правительстволы видлалöм вылö; 
2) нуöдö Коми Республика мутасын национальнöй да межнациональнöй йитöдъяслы мониторинг да быд во сетö Коми Республикаса Юралысьлы Коми Республикаын государственнöй национальнöй политика олöмö пöртöм йылысь да конфессиональнöй йитöдъяс йылысь доклад, Коми Республика мутасын межнациональнöй конфликтъяс öлöдöм кузя, гражданскöй обществолысь толерантносьт да консолидация сöвмöдöм кузя вöзйöмъяс;
3) анализируйтö Коми Республикаын государственнöй национальнöй политика збыльмöдöмсö, а сідзжö разнöй этническöй котырö пырысь гражданалысь, кодъяс олöны Коми Республикаын, этнокультурнöй коланлун збыльмöдöмсö;
4) индöм удж нуöдан юкöнын öтувтö законодательствоöн вöдитчан практика; 
5) участвуйтö Коми Республика мутасын олысь этническöй котыръяслысь интересъяссö дорйöм бурмöдöм кузя вöзйöмъяс дасьтöмын;
6) аслас компетенцияö пырысь юалöмъяс кузя законодательство серти сетö отсöг национально-культурнöй автономияяслы, шöринъяслы, ассоциацияяслы, казакъяслöн котыръяслы, землячествояслы, мукöд котырлы да общественнöй öтувлы;
7) Коми Республика мутасын збыльмöдö мероприятие уджтасъяс да планъяс, кутшöмъясöс веськöдöма национальнöй кывъяс да культураяс видзöм да сöвмöдöм, межэтническöй öтув уджын юалöмъяс решитöм вылö да религиознöй организацияяскöд йитöд кутöм вылö; 
8) отсалö адаптируйтчыны культура да кыв серти  пыр олöм вылö Коми Республикаö локтысь мигрантъяслы; 
9) котыртö да нуöдö Войвывса этша лыда вужвойтырлöн традиционнöй оланноглы отсöг сетöм вылö, Войвывса этша лыда вужвойтыр лыдысь кочуйтысь кöр видзысьясöс могмöдан система лöсьöдöм да сöвмöдöм вылö мероприятиеяс; 
10) участвуйтö Коми Республика сайын олысь коми этническöй группаяслы отсöг сетан государственнöй политика нуöдöмын;
11) анализируйтö "Коми Республикаса государственнöй кывъяс йылысь" Коми Республикаса Оланпас збыльмöдöм да дасьтö Коми Республикаса Юралысьлы быд вося доклад;
12) дасьтö Коми Республикаса Правительстволы коми да роч кывъяс кыдзи Коми Республикаса государственнöй кывъяс сöвмöдöм могысь условиеяс лöсьöдöм вылö вöзйöмъяс;
13) бурмöдö коми кывйысь терминъяс да орфография правилöяс;

14) участвуйтö коми кыв вылын географическöй объектъяслы нимъяс гижöмын да вöдитчöмын öтувъя корöмъяс, нормаяс да правилöяс индöмын; 
15) вуджöдö коми кыв вылö официальнöя йöзöдöм вылö мöдöдöм Коми Республикаса правовöй акт текстъяс, а сідзжö законодательствоöн урчитöм мукöд случайяс дырйи;

16) коланлун дырйи синхроннöя вуджöдö Коми Республикаса государственнöй кывъяс вылö Коми Республикаса государственнöй власьт органъясöн котыртöм заседаниеяс, совещаниеяс, сессияяс вылын сёрнитöмъяссö, отсалö вуджöдны Коми Республикаса государственнöй кывъяс вылö Коми Республикаын организацияясса канпаса печать гижöдъяс да официальнöй вывескаяслысь гижöдъяс;  

17) индöм ногöн кутö йитöд религиознöй организацияяскöд;
18)  индöм ногöн йитчö национальнöй йитöдъяс юкöнын суйöрсайса странаса организацияяскöд да войтыркостса организацияяскöд;  
19) национальнöй политика юкöнын Коми Республикаса государственнöй учреждениеяслöн (водзö – государственнöй учреждениеяс) уджöн веськöдлö организационно-методическöя, координируйтö уджсö да видзöдö та бöрся;
20) индöм ногöн пыртö Коми Республикаса Правительствоö государственнöй учреждениеяс лöсьöдöм, реорганизуйтöм да бырöдöм кузя вöзйöмъяс;
21) индöм ногöн вынсьöдö государственнöй учреждениеяслысь уставъяс;
22) индöм ногöн нуöдö государственнöй учреждениеясса юрнуöдысьяслы аттестация;
23) индöм ногöн вöчö государственнöй заказ артмöдöм, меститöм кузя государственнöй заказчиклысь удж;
24) Коми Республикалöн республиканскöй бюджетса сьöмöн вöдитчö да сьöмсö босьтö сы мында, мыйта индöма Министерство да государственнöй учреждениеяс видзöм вылö да Министерстволы урчитöм уджсö збыльмöдöм вылö;
25) индöм ногöн вöзйö сетны национальнöй йитöдъяс сöвмöдöмö тöдчана пай пуктысь гражданалы государственнöй наградаяс; 
26) котыртö да дасьтö Министерствоса сотрудникъясöс, кодъяс лоöны запасын, мобилизуйтан дасьлун серти, мобилизуйтöм да войтырöс дорйöм, воинскöй учёт да бронирование кузя, координируйтö да контролируйтö государственнöй учреждениеясын мобилизация кежлö дасьтысян удж, войтырöс дорйöм, воинскöй учёт да бронирование кузя мероприятиеяс;
27) Россия Федерацияса законодательство да Коми Республикаса нормативнöй правовöй актъяс серти видзö юöр сетан ресурсъяс, а сідзжö законодательствоöн индöм компетенцияын этша йöзöдана юöръяс;
28) Россия Федерацияса законодательство серти нуöдö архив документъяс, кутшöмъяс чукöрмисны Министерстволöн уджын, комплектуйтöм, видзöм, учёт вылö босьтöм да наöн вöдитчöм кузя удж;
29) индöм ногöн Министерство компетенцияö пырысь юалöмъяс кузя примитö гражданаöс, ас кадö видлалö гражданалысь шыöдчöмъяс, на серти примитö решениеяс да законодательствоöн индöм кадколастö ыстö шыöдчысьяслы вочакыв;
30) котыртö да збыльмöдö Министерствоын да государственнöй учреждениеясын пöжарысь видзчысян мераяс лöсьöдöм да олöмö пöртöм;
31) индöм ногöн могмöдö Министерствоса уджалысьясöс лёк суöмысь видзан условиеяс да удж видзöм, законодательствоöн индöм пöрадок серти видзöдö Министерствоын да государственнöй учреждениеясын условиеяс да удж видзöм бöрся;    
32) законодательствоöн индöм пöрадок серти да аслас компетенцияын нуöдö ведомствокостса государственнöй контроль сы серти, кутчысьöны-ö государственнöй учреждениеясын удж законодательствоö да удж кузя право нормаяс кутысь мукöд нормативнöй правовöй актö;
33) законодательство серти вöчö мукöд удж. 
IV. Министерстволöн правояс

9. Министерстволы сетöм полномочиеяссö збыльмöдöм могысь индöм удж нуöдан юкöнын эм право:

1) индöм ногöн корны да босьтны Коми Республикаса государственнöй власьт органъяссянь, меставывса асвеськöдлан органъяссянь, небюджетнöй фондъяссянь да организацияяссянь Министерстволöн компетенцияö пырысь юалöмъяс кузя решениеяс примитöм вылö колана юöръяс;  
2) индöм ногöн корны участвуйтны Министерстволöн уджö пырысь юалöмъяс видлалöм вылö научнöй да мукöд организацияясöс, учёнöйясöс да специалистъясöс; 

3) индöм ногöн лöсьöдны координационнöй да сöвещательнöй органъяс (комиссияяс, сöветъяс, уджалан группаяс да мукöд);

4) сетны Министерство уджö пырысь юалöмъяс кузя юридическöй кывкутысьяслы да торъя йöзлы гöгöрвоöдöмъяс;

5) аслас компетенцияын лэдзны нормативнöй правовöй актъяс (тшöктöдъяс, инструкцияяс), дасьтыны методическöй вöзйöмъяс; 

6) индöм ногöн мöдöдны государственнöй власьт лöсялана органъясö, сы лыдын право видзан органъясö, Россия Федерацияса законодательство да Коми Республикаса законодательство торкалöмъяс кузя материалъяс да вöзйöмъяс лöсялана решениеяс примитöм могысь.
V. Министерстволысь удж котыртöм

10. Министерствоöн веськöдлö Коми Республикалöн национальнöй политикаса министр (водзö – министр), кодöс индöм ногöн индö чинö да мездö чинысь Коми Республикаса Юралысь.

Министрлöн эм кык вежысь, на лыдын министрöс öти медводдза вежысь, кодъясöс индöны чинö да мездöны чинысь Коми Республикаса законодательство серти.

11. Министр:

1) веськöдлö Министерстволöн уджöн öткöн веськöдлöм подув вылын да ачыс кывкутö Министерство водзö пуктöм могъяс збыльмöдöмысь;

2) индöм ногöн пыртö Коми Республикаса Юралысьлы да Коми Республикаса Правительстволы видлалöм вылö Министерство компетенцияö пырысь юалöмъяс кузя Коми Республикаса правовöй акт балаяс;

3) юклö могъяс министрöс вежысьяс да Министерство тэчаслöн юкöдувса юрнуöдысьяс костын; 

4) вынсьöдö Коми Республикаса республиканскöй бюджетын индöм бюджетнöй ассигнованиеяс серти Министерство видзöм вылö рöскод смета;

5) индöм ногöн вынсьöдö Министерство аппаратлöн индöм штат да Коми Республикаса республиканскöй бюджетын средствояс серти Министерство аппаратлысь тэчассö да штатнöй расписаниесö;

6) вынсьöдö Министерстволöн тэчасса юкöдувъяс йылысь положениеяс, аппаратса уджалысьяслысь чина инструкцияяс да чина регламентъяс;

7) законодательство серти Министерство аппаратса уджалысьясöс примитö удж вылö да мездö удж вылысь;

8) Россия Федерацияса законодательство да Коми Республикаса законодательство серти решайтö государственнöй гражданскöй служба йылысь юалöмъяс, кутшöмъяс йитчöмаöсь Министерствоын государственнöй гражданскöй служба мунöмкöд;

9) аслас компетенцияын лэдзö тшöктöдъяс, инструкцияяс да сетö Министерствоса уджалысьясöн быть збыльмöдöм вылö индöдъяс;

10) законодательство серти веськöдлö Министерстволы сетöм сьöм да материальнöй ресурсъясöн;

11) доверенносьттöг петкöдлö Министерствосö государственнöй власьт органъяскöд, меставывса асвеськöдлан органъяскöд да организацияяскöд йитöдъясын, ёрдын, сетö доверенносьтъяс, восьтö банкъясын Министерстволысь тшöтъяс, вöчö сделкаяс да законодательствоöн индöм мукöд юридическöй удж;

12) Министерствоса уджалысьясöс ошкö либö кыскö дисциплинарнöй кывкутöмö, индöм ногöн вöзйö сетны Министерствоса бура уджалысьяслы Россия Федерацияса, Коми Республикаса государственнöй наградаяс;
13) вынсьöдö Министерство уджлысь регламент;

14) аслас компетенцияын видзö государственнöй гусятор кутысь юöръяс;

15) индöм ногöн индö чинö да мездö чинысь государственнöй учреждениеясса юрнуöдысьясöс, кырымалö, вежлалö да бырöдö накöд уджадан сёрнитчöмъяс;

16) вöчö мукöд удж Коми Республикаса законодательство серти.

12. Министрöс вежысьяс уджалöны доверенносьттöг Министерство нимсянь министрöн индöм правояс да могъяс серти. Кор министрыс отпускын, командировкаын, висьö да с.в., то сійöс вежö да сылысь полномочиеяссö збыльмöдö министрöс медводдза вежысь, а сійö кö абу – министрöс вежысь.

13. Министерствоын котыртсьö коллегия, кодöн юрнуöдö министр. Коллегияö пырöны министрöс вежысьяс, Министерство аппаратлöн тэчас юкöдувъясса юрнуöдысьяс. Индöм ногöн коллегияö вермасны пырны мукöд государственнöй органъясса йöз, а сідзжö общественнöй öтувъясса да организацияясса петкöдлысьяс, учёнöйяс да специалистъяс.

Коллегияö торъя пырысьясöс вынсьöдö Коми Республикаса Правительство.

Коллегия лоö министр бердын сöвещайтчан органöн да аслас заседаниеяс вылын видлалö Министерстволöн уджын тöдчана юалöмъяс. Коллегиялöн решениеяс оформитсьöны сёрнигижöдын да пöртсьöны олöмö, кыдз век овлö, министрлöн тшöктöдöн. 

14. Министерстволöн уджыс артмö министрöн вынсьöдöм удж кузя регламент серти. 

вудж. Исакова

